
 «Հայաստանի Հանրապետության քաղաքացիության մասին» Հայաստանի հանրապետության օրենքի 28-րդ հոդվածի 1-ին մասի 2-րդ կետի համաձայն՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը, դիմումների քննարկման կարգը սահմանելու, Հայաստանի Հանրապետության քաղաքացիությունը հաստատող վկայականի ձևը և ազգությամբ հայ լինելը հաստատող մկրտության մասին փաստաթուղթ տրամադրող եկեղեցական կառույցների ցանկը հաստատելու մասին» N 1390-Ն որոշման (այսուհետև՝ որոշում) մեջ կատարել հետևյալ փոփոխությունները՝
1) որոշման վերնագրից հանել «, Հայաստանի Հանրապետության քաղաքացիությունը հաստատող վկայականի ձեվը» բառերը,
2) որոշման նախաբանում «3-րդ» թիվը փոխարինել «2-րդ» թվով,
3) ուժը կորցրած ճանաչել որոշման 2-րդ կետի 1-ին ենթակետը և N 3 հավելվածը,
4) որոշման N 1 հավելվածի 1-ին կետում «Հայաստանի Հանրապետության Նախագահին» բառերը փոխարինել «Քաղաքացիության հարցերով միջգերատեսչական հանձնաժողովին» բառերով,
5) որոշման N 1 հավելվածի 3-րդ կետի 1-ին ենթակետը շարադրել հետևյալ խմբագրությամբ.
«որը մինչև Հայաստանի Հանրապետության քաղաքացիություն ստանալու դիմումը ներկայացնելու պահը վերջին երկու տարվա ընթացքում օրենքով սահմանված կարգով գրանցված ամուսնության մեջ է գտնվել Հայաստանի Հանրապետության քաղաքացու hետ և այդ երկու տարվա ընթացքում առնվազն 365 օր օրինական հիմքերի առկայությամբ բնակվել է Հայաստանի Հանրապետությունում կամ ունի Հայաստանի Հանրապետության քաղաքացի երեխա, կամ»,
6) որոշման N 1 հավելվածի 22-րդ, 28-րդ և 37-րդ կետերում «Հայաստանի Հանրապետության Նախագահի աշխատակազմ» բառերը փոխարինել «Քաղաքացիության հարցերով միջգերատեսչական հանձնաժողով» բառերով, իսկ 22-րդ և 28-րդ կետերի վերջին նախադասությունները հանել։
7) որոշման N 1 հավելվածի 31-րդ և 32-րդ կետերում «Հայաստանի Հանրապետության Նախագահին» բառերը փոխարինել «Քաղաքացիության հարցերով միջգերատեսչական հանձնաժողով» բառերով,
8) որոշման N 1 հավելվածի 33-րդ, 37-րդ կետերում և N 2 հավելվածի 3-րդ կետում «Հայաստանի Հանրապետության Նախագահի» բառերը և դրանց հոլովաձևերը փոխարինել «Հանրապետության նախագահի» բառերով և դրանց համապատասխան հոլովաձևերով, իսկ 33-րդ կետում «Հայաստանի Հանրապետության կառավարությանն առընթեր Հայաստանի Հանրապետության ոստիկանությունը» բառերը՝ «Ոստիկանությունը» բառով,
9)  որոշման N 1 հավելվածի 5-րդ կետում «Հայաստանի Հանրապետության կառավարությանն առընթեր Հայաստանի Հանրապետության ոստիկանության» բառերը, իսկ 28.1. և 35-րդ կետերում «Հայաստանի Հանրապետության ոստիկանության» բառերը փոխարինել «Ոստիկանության» բառով,
10) որոշման N 1 հավելվածի 9.1-ին, 20-րդ, 21-րդ 22-րդ 25-րդ, 26-րդ, 27-րդ, 28-րդ և 33-րդ կետերում «Հայաստանի Հանրապետության կառավարությանն առընթեր ազգային անվտանգության ծառայություն» բառերը և դրանց համապատասխան հոլովաձևերը փոխարինել «Ազգային անվտանգության ծառայություն» բառերով և դրանց համապատասխան հոլովաձևերով,
11) որոշման N 1 հավելվածի 30.1-ին կետի 1-ին ենթակետում և 30.2-րդ կետում «Հայաստանի Հանրապետության կառավարությանն առընթեր պետական եկամուտների կոմիտե» բառերը և դրանց համապատասխան հոլովաձևերը փոխարինել «Պետական եկամուտների կոմիտե» բառերով և դրանց համապատասխան հոլովաձևերով,
12) որոշման N 1 հավելվածի 30.1-ին կետի 1-ին ենթակետում «հանրապետական զինկոմիսարիատ» բառերը փոխարինել «Հայաստանի Հանրապետության զինվորական կոմիսարիատ» բառերով, 
13) որոշման N 1 հավելվածի 30.1-ին կետի 1-ին և 2-րդ ենթակետերում «Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայություն» բառերը փոխարինել «Հարկադիր կատարումն ապահովող ծառայություն» բառերով,
14) որոշման N 1 հավելվածի 30.1-ին կետի 2-րդ ենթակետում «Հայաստանի Հանրապետության արդարադատության նախարարության քրեակատարողական ծառայություն» բառերը փոխարինել «Քրեակատարողական ծառայություն» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող  օրվանից: 

ՀԻՄՆԱՎՈՐՈՒՄ

«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» ՀՀ կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը
Սույն նախագիծը նախապատրաստվել է Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման որոշումը «ՀՀ քաղաքացիության մասին» ՀՀ օրենքում 06.12.2017թ-ին կատարված փոփոխություններին համապատասխանեցնելու նպատակով։ Մասնավորապես, հիշյալ օրենքում կատրված փոփոխությունների արդյունքում օրենքից հանվել է քաղաքացիությունը հավաստող վկայականը՝ այն տրամադրելու ընթացակարգ նախատեսելու անհնարինությամբ պայմանավորված։ 
2. Առաջարկվող կարգավորման բնույթը
Նախագծով նախատեսվում է որոշման 2-րդ կետի 1-ին ենթակետը և դրանով պայմանավորված՝ N3 հավելվածը, որով սահմանում էր քաղաքացիությունը հավաստող վկայականի ձևը ճանաչել ուժը կորցրած։
Սույն նախագծի 2-րդ կետով կատարվող փոփոխությամբ նախագիծը համապատասխանեցվում է «ՀՀ քաղաքացիության մասին» ՀՀ օրենքով սահմանված՝ ամուսնության հիմքով քաղաքացիություն ստանալու դրույթին, որով նախատեսվել է մինչև ՀՀ քաղաքացիություն ստանալու դիմումը ներկայացնելու պահը վերջին երկու տարվա ընթացքում օրենքով սահմանված կարգով Հայաստանի Հանրապետության քաղաքացու hետ գրանցված ամուսնության մեջ գտնվելու և այդ երկու տարվա ընթացքում առնվազն 365 օր օրինական հիմքերի առկայությամբ ՀՀ-ում բնակվելու պահանջ։
3-րդ և 4-րդ կետերով նախատեսվող փոփոխությունների նպատակը ՀՀ օրենքում կատարված փոփոխության արդյունքում ՀՀ քաղաքացիություն ստանալու կամ դադարեցնելու դիմումների վերաբերյալ Հայաստանի Հանրապետության ոստիկանության կազմած եզրակացությունները մինչև ՀՀ Նախագահին ներկայցնելը այսուհետ պետք է քննարկվեն են Քաղաքացիության հարցերով միջգերատեսչական հանձնաժողովի կողմից։ Նախկինում նշված եզրակացությունները քննարկվում էին ՀՀ Նախագահի աշխատակազմում, ուստի օրինագծով ՀՀ կառավարության որոշումը համապատասխանեցվել է գործող օրենքին։
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության անձնագրային և վիզաների և իրավաբանական վարչությունների կողմից:
4. Ակնկալվող արդյունքը
Նախագծի ընդունմամբ ՀՀ կառավարության 2007 թվականի նոյեմբերի 23-ի թիվ 1390-Ն որոշման դրույթները կհամապատասխանեցվեն «Հայաստանի Հանրապետության քաղաքացիության մասին» ՀՀ օրենքում 06.12.2017թ. կատարված փոփոխություններին:

ՀՀ ՈՍՏԻԿԱՆՈՒԹՅՈՒՆ


ՏԵՂԵԿԱՆՔ

«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» ՀՀ կառավաության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտության վերաբերյալ
«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումից հետո այլ իրավական ակտերում փոփոխություններ կատարելու անհրաժեշտություն չի առաջանա։

ՀՀ    ՈՍՏԻԿԱՆՈՒԹՅՈՒՆ





ՏԵՂԵԿԱՆՔ
«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» ՀՀ կառավաության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

